
მიმდინარე მდგომარეობა 
საქართველო ენერგეტიკის მდგომარეობით მნიშვნელოვნად 

ჩამორჩება მის მეზობელ 

სახელმწიფოებსა და 
ცენტრალური და 
აღმოსავლეთ ევროპის 
ქვეყნებს.  მრავალ მიზეზთა 
შორის დაუდევრობის წლები 
და სისტემაში 
გავრცელებული კორუფციაა.  

მიუხედავად საქართველოს პოტენციალისა აწარმოოს მეტი 
ენერგია, და მთავრობის აღიარებისა, რომ ენერგორეფორმას 
გრძელვადიანი ეკონომიკური ზრდისთვის სასიცოცხლო 
მნიშვნელობა აქვს, ეს სფერო კვლავ ვერ აკამაყოფილებს 
მიმდინარე და სამომავლო მოთხოვნას ელექტროენერგიაზე.   
1999 წლიდან USAID-იმ 71 მილიონ დოლარზე მეტი 
ინვესტიცია ჩადო საქართველოს ენერგო სექტორში.  
დასაწყისში მეტი ყურადღება ექცეოდა სამართელბრივ და 
მარეგულირებელ რეფორმას და მოსახლეობის ყველაზე 
მეტად დაუცველი ფენების ზამთრის პერიოდში გათბობით 
უზრუნველყოფას.  დღეს მეტი ყურადღება ეთმობა ენერგო 
სექტორის ოპერირებას და ელექტროენერგიის 
დისტრიბუციის ეფექტურობის ამაღლებას, აგრეთვე 
სოფლებისთვის ენერგიის გაუმჯობესებულ მიწოდებას, 
რეგიონული წყლის რესურსების მონიტორინგსა და 
მდინარეების აუზებში წყლის განაწილების მართვას. 
გარემოს დაცვის თვალსაზრისით საქართველოს ბუნებრივ 
რესურსებს ყურადღება აკლია – ისინი დაუცველი და 
მოუვლელია, რასაც შედეგად მათი მნიშვნელოვანი 
დეგრადაცია მოჰყვა.  USAID დახმარებას უწევს მთავრობასა 
და არასამთავრობო ორგანიზაციებს ამ უმნიშვნელოვანესი 
სფეროების მართვაში.    
 
პროგრამის ძირითადი მიმართულებები: 
1. ენერგეტიკის სამინისტროსთვის გაწეული ტექნიკური 
დახმარება; 
2. საქართველოს მთვრობის თხოვნის თანახმად, 

სახელმწიფოს საკუთრებაში მყოფი გაერთიანებული ენერგო 
სადისტრიბუციო კომპანიების მართვა;  
3. საზოგადოებრივი ჯგუფების მიერ ენერგეტიკისა და 
გარემოს დაცვის დაგეგმვა და განვითარება, რაც მოიცავს 
კრედიტს განახლებად ელექტროენერგიის პროექტზე; 
4. საზოგადოების გათვითცნობიერება და მონაწილეობა 
ენერგო რეფორმებში; და 
5. მტკვარ-არაქსის აუზში გარემოზე მავნე ზემოქმედების 
თავიდან აცილება. 

მიღწეული წარმატებები: 
 
• სახელმწიფო მფლობელობაში მყოფმა 
ენერგოსადისტრიბუციო კომპანიამ, რომელშიც მენეჯმენტს 
USAID ახორციელებს, რაციონალურად შეამცირა საშტატაო 
ერთეულები, დაამონტაჟა ელექტრომრიცხველები, და 
მოახდინა პროცესების ავტომატიზება, რითიც გაუქმდა 
ქვითრების შემგროვებლის თანამდებობა.  შედეგად, 2003-დან 
2006 წლამდე, ელექტროენერგიის მომხმარებელთა მიერ 
გადახდილი თანხა 17%-დან 80%-მდე გაიზარდა. 
• გერმანიის განვითარების ბანკიდან (KfW) მოზიდულ იქნა 35 
მილიონი ევრო, რაც მოხმარდება დამატებითი 
ინდივიდუალური მრიცხველების დამონტაჟებას 
საქართველოს მასშტაბით და ელექტროსადისტრიბუციო 
სისტემის განახლებას. 
• ზამთარში გათბობით უზრუნველყოფის პროგრამით, 7 

წლის განმავლობაში, ისარგებლა 230.554 ოჯახმა, 685 
დაწესებულებამ და 20.554 იძულებით გადაადგილებულმა 
პირმა. 
• ენერგეტიკის სამინისტროს გაეწია ტექნიკური დახმარება 
მკაფიო და დოკუმენტირებული გეგმების შედგენისას 
ზამთრის პერიოდში ენერგომოთხოვნების 
დასაკმაყოფილებლად, ელექტრომომარაგების “ძირითადი 
gegmis” შემუშავებისას და სოფლად მცხოვრები 
საზოგადოებრივი ჯგუფების ენერგომომარაგების დაგეგმვისა 
და განხორციელებისას; 
• აშშ-ს გარემოს დაცვის დეპარტამენტის ექსპერტებმა 
შეიმუშავეს ეროვნული პარკის სტუმრების მომსახურების 
გეგმა და კანონი, რომლის გატარებაც დაიცავს საქართველოს 
ველურ ბუნებას ბრაკონიერებისაგან.        

